
1.Անհրաժեշտությունը

	Հաշվի առնելով Հայաստանի Հանրապետության տարածքում նոր կորոնավիրուսային վարակի (COVID-19) հետևանքով առաջացած իրավիճակը և հիմք ընդունելով ՀՀ առողջապահության նախարարության 24.02.2021թ. թիվ ԱԱ/06.3/3037-2021 գրությունը՝ անհրաժեշտություն է առաջացել Միասնական սոցիալական ծառայության միջոցների հաշվին իրականացնել ժամանակավոր անաշխատունակության   թերթիկների լրացուցիչ տպագրման աշխատանքներ: 

2. Ընթացիկ իրավիճակը և խնդիրները

        Ելնելով Հայաստանի Հանրապետությունում ստեղծված իրավիճակից` բժշկական հաստատություններում (հիվանդանոցային և պոլիկլինիկական) ժամանակավոր անաշխատունակության թերթիկների ձևաթղթերի խիստ կարիք է առաջացել, իսկ Առողջապահության նախարարությունում առկա չէ ժամանակավոր անաշխատունակության թերթիկների ձևաթղթերի մնացորդ բժշկական հաստատություններին տրամադրելու համար: 
Միասնական սոցիալական ծառայությանը այսուհետ՝ Ծառայություն 2021 թվականին նախատեսված միջոցների շրջանակներում անաշխատունակության թերթիկների տպագրության նպատակով «Հարդ ընդ Սոֆթ» ՍՊԸ-ի այսուհետ՝ Ընկերություն հետ կնքել է թվով երկու պայմանագիր ՍԱԾ ԳՀԱԾՁԲ-21/3, ՍԱԾ ԳՀԱԾՁԲ-21/4 , որի համաձայն մատակարարումը նախատեսվում է՝ 70,830 հատը 80 գր/մ2 թղթի խտությամբ 41 դրամով մինչև 2021 թվականի մայիսի 16-ը, իսկ 79,170 հատը 80 գր/մ2 թղթի խտությամբ 41 դրամով մինչև 2021 թվականի հուլիսի 28-ը։ Ծառայության պատասխանատու ստորաբաժանման տեղեկատվության համաձայն՝ կնքված պայմանագրերի շրջանակում առաջին խմբաքանակի մատակարարումը նախատեսվում է մինչև 2021 թվականի մայիսի 16-ը։
       Հաշվի առնելով անաշխատունակության թերթիկների պահանջի հրատապությունը` պատասխանատու ստորաբաժանումը հարցումներ է իրականացրել այլ մատակարարներին, արդյունքում պարզ է դարձել, որ պահանջվող  խմբաքանակը կարող է մատակարարվել ավելի սեղմ  ժամկետներում և ավելի բարձր գնով, բայց 80-120 գր/մ2 թղթի խտությամբ և առանց փորձագիտական եզրակացության։
 	Ծառայությունը դիմել է Ընկերությանը տպագրական և առաքման աշխատանքները արագացնելու խնդրանքով, բայց հրատապ տպագրական ծառայությունների մատուցումը Լարսի անցակետի փակ լինելու հանգամանքով պայմանավորված՝ անհնարին է: Սակայն որպես առաջացած խնդրի լուծման տարբերակ, նկատի ունենալով, որ պահեստում Ընկերությունը ունի 120 գր/մ2 խտությամբ թուղթ, առաջարկում է 130,000 հատ լրացուցիչ պահանջվող խմբաքանակը տպագրել նույն արժեքով՝ 41 դրամով միայն 120 գր/մ2 խտությամբ թղթով:  
Ելնելով վերոնշյալից աանհրաժեշտություն է առաջացել կազմակերպել 130,000 հատ ժամանակավոր անաշխատունակության թերթիկների ձևաթղթերի տպագրության գնման գործընթաց՝ կիրառելով «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետը՝ մեկ անձից գնում կատարելու ձևը:
Որպես խնդրի կարգավորում, առաջարկվում է Հայաստանի Հանրապետության  2021 թվականի պետական բյուջեի 10 Բաժնի 09 խմբի 01 դասի «1117 11002 Սոցիալական պաշտպանության առանձին  ծրագրերի իրականացման ապահովում» միջոցառման գծով կյատարել «4234 Տեղեկատվական ծառայություններ» և «4261  Գրասենյակային նյութեր և հագուստ» հոդվածների միջև վերաբաշխումներ:

3. Ակնկալվող արդյունքը

Իրավական ակտի կիրառման արդյունքում՝ «Գնումների մասին» ՀՀ օրենքով և ՀՀ կառավարության 2017 թվականի մայիսի 4-ի N 526-Ն որոշմամբ սահմանված կարգով կիրականացվի ժամանակավոր անաշխատունակության թերթիկների տպագրման ծառայությունների ձեռքբերում՝ մեկ անձից գնման ընթացակարգով սահմանված կարգով, որն էլ կապահովվի ներկայումս ստեղծված անաշխատունակության թերթիկների ձեռքբերման հետ կապված խնդիրների հրատապ լուծումը: 

4. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացումների կամ նվազեցումների վերաբերյալ
 «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն կատարելու  և մեկ անձից գնման ընթացակարգով գնման գործընթաց կիազմակերպելու մասին» Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:







ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՄԵԿ ԱՆՁԻՑ  ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

«Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն կատարելու  և մեկ անձից գնման ընթացակարգով գնման գործընթաց կիազմակերպելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:
